
Tijaabada macdanta qalinka dhiigga wuxuu kuu sheegayaa qiyaasta curiyaha macdanta qalinka ee ku 
jiro dhiigga cunuggaaga.  Macdanta qalinka wuxuu wax-yeelayn karaa korista cunuggaaga, asluubta, 
iyo awoodda waxbarashada.  Waxaa fiican markii ay natiijada  tijaabada ay hooseyso.  

Badanaa cunugga wuxuu macdanta qalinka ku sumoowa markii uu leefo, liqo, ama neefsado boor 
leh ranji duug ah oo qalin ku jiro.  Badanaa guryaha la dhisay ka hor 1978 waxay qabaan ranji ku 
jiro qalin oo duug ah, badanaa waxay hoos-yaalaan ranjiga cusub.  Markii uu ranjiga diirmo, jeexmo, 
ama duug noqdo, qaybaha bur-buray iyo boorta ranjiga duugga ah ee qalinka leh ayaa ku faafi karo 
sagxadda dhulka, daaqadaha iyo guriga dhammaantiisa.  Boorta ranjiga qalinka leh wuxuu gaari 
karaa bamboolayaasha, gacmaha iyo afka carruurta.  

Badanaa carruurta waxay xiriir la yeelan karaan macdanta qalinka ku jira ranji duug ah, carro, 
tuubooyin ama meelo kale. Tani waa sababta uu Gobolka (Qayb-waddanka) New York ka codsadey 
takhaatiirta inay dhammaan carruurta  ku sameeyaan tijaabada macdanta qalinka dhiigga markii ay 
gaaraan 1 sano jir iyo mar kale 2 sano jir.  Carruurta da’dooda gaaraayo ilaa lix sano, takhtarkaaga ama 
kalkaaliyahaaga caafimaad ayaa kaa codsan doono booqasho kasto hababka kala duwan uu cunuggaaga 
xiriir ula yeelan karey macdanta qalinka.  Carruurta xiriir la yeeshay macdanta qalinka waa in la baaraa.

Natiijo heerkiisa sarreeya ee laga helay tijaabo dhiig laga qaadey farta fooddeeda waa in mar labaad 
lagu sameeya tijaabo dhiig laga qaadey xiddid (badanaa gacanta). Haddii heerka natiijada labaad uu 
weli sarreeyo, waa inaad raacdaa tallaabooyinka hoos ku qoran.

0-4 • Dhiigga cunuggaaga waxaa ku jiro macdan qalin oo aad u yar. 
• Natiijada dhex-dhexaadka ee tijaabada macdanta qalinka ee carruurta yar waa 2 mcg/dL. 

5-9 • Dhiiggaa cunuggaaga waxaa ku jiro macdan qalin ka sarreeya carruurta badankooda. 
• La hadal takhtarkaaga iyo waaxda caafimaadka deegaankaada sidii aad u ogaato habka uu cunuggaada xiriir ula yeeshay 

macdanta qalinka, iyo hababka aad uga ilaalin karto.
• Takhtarkaaga wuxuu rabi karaa inuu cunuggaaga mar labaad baaro 3 ilaa 6 bilood ka dib. 

10-14 • Dhiigga cunuggaaga waxaa ku jiro macdan qalin sarreeya. Natiiyo 10 ama ka sarreeya wuxuu u baahan yahay in 
tallaabo laga qaado.

• Takhtarkaaga iyo waaxda caafimaadka deegaanka ayaa kula hadli doono sidii ay kugu caawiyaan inaad hesho meelaha 
macdanta qalinka laga helo, iyo hababka aad cunuggaaga uga ilaaliso. 

• Cunuggaaga waa in mar labaad la baaraa 1 ilaa 3 bilood ka dib.

15-44 • Dhiigga cunuggaaga waxaa ku jiro macdan qalin aad u sarreeya. Adiga iyo takhtarkaaga waa inaad si deg-deg ah 
tallaabo u qaadaan.

• Takhtarkaaga ama kalkaaliyahaaga caafimaad kala hadal cuntada cunuggaaga, koriddiisa iyo horumarka iyo meelaha  
u ka heli karo qalin. 

• Kala hadal waaxda caafimaadka deegaankaaga sida aad u ilaalin kartid cunuggaaga. Waxay kugu soo booqan karaan 
gurigaaga sidii ay kugu caawiyaan inaad hesho meelaha macdanta qalinka ku jira.

• Haddii heerka qalinka uu yahay 15 ilaa 24, waa in cunuggaaga mar labaad la baaraa 1 ilaa 3 bilood ka dib. 
• Haddii heerka macdanka qalinka uu yahay 25 ilaa 44, waa in cunuggaaga mar labaad la baaraa 2 usbuuc ilaa 1 bil gudeheeda.

45 ama ka 
sarreeya 

• Cunuggaaga wuxuu u baahan yahay daawayn deg-deg ah. 
• Takhtarkaaga ama waaxda caafimaadka deegaankaaga ayaa ku soo wici doono markii ay helaan natiijada tijaabada. 
• Waxaa suurtogal ah in cunuggaaga la jiifiyo isbitaal gaar aahaan haddii gurigaaga ku jiro qalin.
• Waaxaa kuu soo booqon doonto waaxda caafimaadka deegaankaaga sidii ay kugu caawiyaan inaad hesho meelaha 

macdanta qalinka ku jira. 
• Cunuggaaga waa inuusan guriga u laaban ilaa meelaha macdanta qalinka ku jira guriga laga saaro ama la hagaajiyo. 
• Cunuggaaga waa in la baara mar kale daaweynta ka dib.

     Magaca Cunugga:  Natiijada Tijaabada:                     mcg/dL Taariikhda:   

Haddii natiijada tijaabada uusan halkaan ku qornayn, weydii takhtarkaaga ama kalkaaliyahaaga caafimaadka, warqadna ku qor iyo meel ku kaydso.
Dhammaan natiijoyinka tijaabada, raac talada ku qoran dhinaca kale sidii aad uga ilaaliso in heerka qalinka cunuggaaga kor u kicin.

Dhinaca kale f



• Carruurta ka fogey ranjiga soo diirmay ama bur-buray.
• Ka hor intii aadan dayactir ku sameynin guri la dhisay 1978 ka hor, wac 

waaxdaada caafimaadka sidii aad u barato habka nabadda leh ee aad ku 
shaqeyn karto iyo hoos ku hayn karto heerka boorta.

• Carruurta iyo haweenka uurka leh waa inay ka fogaadaan dayactir  wax-yeelayn 
karo ranji duug ah, sida xoqidda iyo sulbiska.  Waa inay ka fogaadaan ilaa aaga 
lagu nadiifiyo habab qoyan iyo boorta lagu nuugo qalabka hawo-mariyaha 
HEPA (kuma filna xaaqid).

• Dhaq gacmaha iyo wajiga cunuggaaga markuu ciyaaro ka dib iyo ka hor intii 
uusan cuntadiisa cunin iyo inta uu seexan ka hor.

• Si joogto ah biiyo iyo saabuun ku dhaq bamboolayaasha, bamboolayaasha suufka 
ku jira ee xayawaanka u ek, mujuruca cunugga lagu sasabo iyo dhalooyinka.

• Si joogto ah u dhaq sagxadda dhulka, iyo isticmaal tuwaal warqad ka sameysan 
oo wax yar qoyan sidii aad u nadiifiso xakabadda iyo godadka daaqadaha.

• Macdanta qalinka waxaa laga hela qaar ka mid ah majoowharaadka carruurta, 
baambolayaasha, furayaasha iyo alaabta guriga la dhigto ee duuga ah.   
Isku soo qor digniin-bixiyaha alaabta carruurta ee dib loo celiyo ee  
www.cpsc.gov/cpsclist.

• Qaar ka mid ah shaqooyinka iyo  hiwaayadaha waxay sababi karaan inaad 
xiriir la yeelato macdanta qalinka.  Kuwaan waxaa ku jiro: ranji marinta, tuubo 
rakibaadda, dhismo ka shaqeyn, baabuur hagaajis, ama isticmaalka buntuqa, 
dhalo ranji saaran ama dheri samaynta.  Sidii loo yareeyo boorta macdanta 
qalinka, beddel dharkaaga shaqada ka hor intii aadan guriga u laaban; kobaha 
ku bixi albaabkaaga; dharka shaqada iyo kuwa hiwaayada si kala gaar ah u 
dhaq; dhaq wajiga, gacmaha iyo qaybta jirkaaga ee aan daboolnayn ka hor intii 
aadan guriga tegin. 

• Haddii biiyaha aadan furin dhowr sacadood, markii aad qasabadda ka furto sug 
hal dhaqiiqo ka hor intii aad isticmaalin.  Biiyaha ceelka ama magaalada waxaa 
ku jiri karo macdanta qalinka tuubooyin duug awgeed.

• Biiyaha qabow ee qasabadda oo kaliya u isticmaal cabidda, cunto karinta 
iyo sameynta caanaha cunugga. Kar-karinta biiyahaaga kama saari doono 
macdanta qalinka.

• Isticmaal sixin aanan  qalin ku jirin. Ha ku kaydinin ama ha ku shubin cunto 
saxan bir, dhalada nooca crystal, ama digsi dillaacsan.

• Wac waaxdaada caafimaadka, ama u booqo bogga hoos ku xusan, sidii aad u 
ogaato sixniyaasha, cunto carfiyaha, nac-naca, alaabta dumarka isku qurxiyaan 
iyo daawooyinka la ogaadey inuu ku jiro macdanta qalinka.

Cuntooyinkaan waxay cunuggaaga ku caawinaayaan inuu jirkiisa ku kaydinin 
macdanta qalinka.
• Cuntada ku jiro kaalsiyum: caano, formaajo, caano-fadhi, tofu, iyo khudaarta 

cagaaran.    
• Cuntada ku jiro macdanta birta: digirta, hilibka caddiin la’aanta ah, badarta la 

xoojiyey iyo subagga lawska.   
• Cuntada ku jiro fiitaminka C: oraanjo, qasiirka oraanjiga, banbeelmo, yaanyo, 

bas-baaska cagaaran.

• La hadal takhtarka iyo kalkaaliyaha caafimaad ee cunuggaaga.   
• Wac waaxda caafimaadka deegaankaaga, waxaad cinwaankooda ka helaysa 

bogagga baluugga ah ee buugga telefoonka. Magaalada New York iyo 
Rochester, wac 311.  

• Booqo bogga internetka Waaxda Caafimaadka Gobolka NY:  
www.nyhealth.gov/environmental/lead

